
Colombia waman luarents; jtisinyenan, natjembanak
jtsomnengan, bengbe enagmenén, bengbe ebionén,
bengbe juabnén, inyengbe juabnén, ainanak juabnak
imuetsenagmen ka nyetskasoyengka; ntsam entsangbe
juabn iwisomn ka jatenojuaboyan, tSam nantsemén or
ndon tSaba nantsemeén, nak chésoy Estadoka wabainsoy,
chokan chéng jobwauyanan yomeén nytskna kabéng,
sibeténg, nytskna entsang kach ka. Chéng jtsemnan
Jatenangmian juanshjujuam inye leyeng nyetska entsang
tsaba chamuisiyenengam.



¢cTsam nantsayan
tsem mand 1991?

Endayan waman Mand Colombia luarin mand
atSetanéngbe  atatsania, kem  tsbuanachah
entsatachuan nyétskangbe tsabiam, kach ka,
ntsam mochjenajatatay mand atsetanéng.

Kem waman mand atSetanéng, tébojtétamba
jtenébtiamam kach ka, jtenoyeunayam.

Kem waman mand ichantsatbuawiay, nyetskangbe
waman imuatbénka, jayanam kachda jtsobenan
jubtsenuyanam, kabéng ka tsoyifam,
tsébatsanmama tsobojanyanam, béngbe biyan
chaondetsotsam, béngbe jajan, shnanéng na
inyesoyéng.




© Base Wabeman 8. Kolombia luarii Mand atsetanéng y ché mand
atsetanéng kargo mondatsetan jébtsobouyayam ché kem luarifi
kachabiam tojébtsopode soyéng y ntsam ché Kolombianéng
imotsamafn ka nak.

© Base Wabeman 9. Ché relaciones exteriores del estadoka
montsajabuachan ché kabéng tmojobuayan ka or tmojtsiyenéng ka
jtsemnan, ndokna jtsobenan ndumua luaroka jtaboubuayajuanam,
nyé kach ka chabonya kabéng juabnak ntsam motsenangmirika
jtsenangmifam.

© Base wabeman 13. Nyetska entsang ché leyéngamkach nyetsa
wamanéng jonynan y kach chéngbe poént vida
chametsonguanguam, chéyek kach ka obouyayan y wabomayan
ché mandadangbentsan mochanjébtséshachein y kach ka
meresidéng y kach ka soyéng jébtsashjacham mondétsoben,
tondayam ndjatabakaknay ka nderad nye boyabasa o shembasa
beménam, o mokna buifi betsobomham, o ndémua luaroika
beménam o mdkna entsangbe o enbuajuanyana betsoménam, o
mokna  biydn  betsoboméfdam, o mokna osbuachiyan
betsoboménam, o ché kem luar ntsam jebtsaishanyaydam mokna
juabn y nemoria betsobokaknanam.

Kolombia luarifi Mand Atsetanéng afiémok mochanjébtsam ntsam
kach nyetsa ndeombre chawetseménam y mochanjébtsam ntsam
mas tsaba tojtsemén ka ché ubuayénja entsangbiam o ché
mandadangbiam utsenéngbe tsabiam.

Kolombia luarin Mand Atsetanéng mas echanjébtsebuauydy ché
ndémua entsang lastem imotsopasanéngbioy, o bestsas
wasokéngbioy o nday delikadok kuerpin imetsepadeséngbioy,
chékayek nye botékjanéng ka motbemanéngbioy vy
echanjesébuayenafi ché ndemuanye entsang keméngbioy nye
podesk o nye ntsam nak aborlanéngbioy.

© Base Wabeman 10. Kolombia luarii motbemar entsang kastellan
biyang mondmén, chéyek kam biyai mochantsenyeonan.
Inyetskna entsang nak kachéngbe biyan mondétsobojanyan,
chéyek kachéngbe luarénguin kachéngbe biyan
mochantsenyeonan. Ché entsang kaba imotsobojanyain kachéngbe
biyan luaréngenach, nday soyéng jabuatambam echantsemén
nyets uta biyan.



© Base Wabeman 63. Njetska entsangbiam iwetsemén oserben soyéng, ché
kem luar tsaba onifi chawesoménam tmojébtsajam tjanéng, ché inyetskna
etskna entsang kanyen imobojanya tsbatsdn mamd, ché kabéngbe
mandadang imetsebojanya tsbatsan mama, ché tempskéng botaman
soyéng tmojébtsenangmé y tmojébtseboshjon Kolombia luarin y ché inye
waman soyéng ché ley tojayan ka, kenatopoden jébtsiyan, jébtsabakan ndon
jébtsepochokan.

© Base Wabeman 68. Nje ndémuanje entsang nak jobenayan
jébstsobuatsbanam abuatambaii. Ché ley echanjam ché ntsam
jébstsobuatsbanam y jébtsenangmiam.

Ché inyetskna entsangbén imoménéng meresid mondétsobuajor kachéng
ntsam imotsomén ka y ntsSam imotsamai soyéngam respeto
chamotseboménam jébtsabuatambam y kach soyéngifn
chametsenangmenam nak.

Base Wabeman 70y 72. Kolombianéng lemp ntsam imotsaman soyéng,
kach Kolombia luarents Mand Atsetanéng mondetsobouya. Ché
Kolombianéng jtseménam yomén ché temps ka entsang tmojébtseboshjon
lemp soyéng y ché entsang imotsamarn inye waman soyéng, endétsomén
nyets ka Kolombianéngbe soyéng, chéyek kenatopoden jébtsajenan,
jébtsabakan o jébtsepochokan. Kach ley echanjébtsem ntsam
jesejandmanam kem soyéng nye ndémuanyengbe kukuatsif tojtséménor y
echanjébtsem nya chéka meresidéng, ché kem boménan tmojébtseboshjon
luarénguifi métbeman inyetskna entsang chamotsoben jeséboménam.




Entsang ntsam imotsaman ka imnetsam nyetskna soyéng endéita
Kolombianéng jtsemnam. Kolombia luarin Mand Atsetanéng tontétamba kem
luarin motbeman nyetska entsang y tontabiam kach nyetsa wamanéng y kach
ka kortisio boménéng. Kolombia luarin Mand Atsetanéng anemok
mochanjébtsam ché wenan notisiayan nday soy jébtsetatsembuam,
osertanan chawetseménam y jébtsashanam ché Kolombianéng
imotsamnam waman soyéng.

Bibliografia. lejetem mand kolombia luarents  tsaba jébtsenaishayam.
constitucion politica de Colombia 1.991 en kaméntsa. pg. 33, 38. 43, 44.

¢Ndaya nayan corte

constitucional atiyejaboachan
mand athenéng?

Waman wayejaboachanéng endoyentsboach jtsinyenam, chaopareja ntSam
tojonyna waman mandka, nyetska entsangbiam imotbeman Colombia
Luarents.

Waman wayejaboachanéng mondmén eskonébtang, kach wamanéng
juabuayanan ché waman leyéng tsbenayéng, ntsam mnawichmua wamanéng
mand Justicia buayenayéng, tjembambnayeng Consejo de Estado Colombia
luar mand, kach ka Colombia luarentsa mandad Autoridad del Estado.
Wamanéng ichantbuawiyana tsoinam entsaka kach ka inye botaman
motsetsetan ka.




